
হারামণি
৬৭




গেলে পাবানা[১] যখন, প্রেমের অনল উঠবে জ্বলে,

জল দিলে আর নিববে না।






৪৮








আজবতরী দেখে মরি গড়েছে কোন মিস্তারি!

এ তরী বোঝাই নেয় ভারী,

আমি তিন বেলাতে বোজাই করি,

তবু বোঝাই হয় না ভারি, মন ব্যাপারী।

তরীর ভাব দেখে সদায় আমি তাই ভাব্যা মরি।

তরীর মাল্লা আছে ছয় জন,

আর তিন জন বসে আছে তরীর পর,

আমি যে দিক টানতে কই সে দিক টানে না।

তারা সদায় করে গোলমাল, বাজায় জঞ্জাল,

কোনদিন যেন সাধের তরী শুকন্যাতে হয় তল;

ছয়জনাতে ঐক্যমিলে তরী যাও বাইয়ে (যাও হে বাইয়ে)

তবু তার পাড়ি না জমে

যে দিন “বাণ” চুয়ায়ে উঠবে পাণি, সেদিন তরী রবেনা।

মন রসনা! নৌকা ছাড়া পালায়া যাবে মাল্লা ছয়জন।








৪৯







ওরে ঘর দেখে মরি এঘর বাঁধেছে কোন ধনী,

দুই খুঁটী পরিপাটী মধ্যে আগুণ পাণি,

ঘরের নয় দরজা, দেখ্তে মজা, বাতাস বয় রাত দিনই,

ওরে বাতাস বন্দ হলে সে ঘর থাকবে না ত’ জানি।






	↑ পাবিনা।

